Nafarroako Parlamentuko Mahaiak, 2014ko irailaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Mª Carmen Ochoa Canela andreak aurkeztutako galdera, Errusiako Gobernuak Europar Batasunetik heltzen diren elikagaien inportazioari ezarritako murrizketek Nafarroako nekazaritza-industriari eraginen dioten kalteari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Landa Garapeneko, Ingurumeneko eta Toki Administrazioko Batzordean izapidetzea.

Iruñean, 2014ko irailaren 1ean

Lehendakaria: Alberto Catalán Higueras

GALDERAREN TESTUA

Socialistas de Navarra parlamentu-taldeari atxikitako Mari Carmen Ochoa Canela andreak, Legebiltzarreko Erregelamenduan ezarritakoaren babesean, ondoko galdera aurkeztu du, Landa Garapen, Ingurumen eta Toki Administrazioko kontseilariak kasuko batzordean ahoz erantzun dezan:

Zure ustez, Errusiako Gobernuak Europar Batasunetik datozen elikagaien inportazioari ezarritako murrizketek zer kalte eginen diote Nafarroako nekazaritza-industriari?

Nafarroako Gobernuak zer eginen du Nekazaritza, Elikadura eta Ingurumen Ministerioarekin batera, barazki eta fruta produktuen esportazioan gertatuko diren galerak arintzeko?

Iruñean, 2014ko abuztuaren 12an

Foru parlamentaria: María Carmen Ochoa Canela

